
<<Իրավական ակտերի մասին>> ՀՀ օրենքի 70-րդ հոդվածի 1-ին մասին համապատասխան՝ Հայաս​տանի Հանրապետու​թյան կառավա​րությունը  որոշում է.

1. Հայաս​տանի Հանրապետու​թյան կառավա​րության 2012 թվականի հունվարի 26-ի <<Աուդիտ իրականացնող անձանց կողմից ներկայացվող եռամսյակային հաշվետվության ձևը, այն լրացնելու և ներկայացնելու կարգը հաստատելու և Հայաստանի Հանրապետության կառավարության 2005 թվականի փետրվարի 24-ի N  201-Ն որոշումն ուժը կորցրած ճանաչելու մասին>> N 82-Ն որոշման մեջ կատարել հետևյալ  փոփոխությունները և լրացումները`

   1) որոշման 1-ին կետով հաստատված ձևում` 
ա. աղյուսակ 4-ի 6-րդ և 9-րդ սյունակներում <<ներգրավված աշխատող>> բառերը փոխարինել <<համատեղությամբ (ներգրավված) աշխատող>> բառերով,
բ. աղյուսակ 6-ը լրացնել հետևյալ վերնագրով նոր սյունակով` <<Տվյալ աուդիտի կամ աուդիտորական դիտարկման արդյունքում կազմված աուդիտորական եզրակացությունը ստորագրած պատասխանատու աուդիտորի անունը և ազգանունը>>:

   2) որոշման 2-րդ կետով հաստատված կարգում`
     ա. 2-րդ կետի 4-րդ ենթակետում <<ներգրավված>> բառերի փոխարեն լրացնել <<համատեղությամբ (ներգրավված)>> բառերը,

    բ. 2-րդ կետի 4-րդ ենթակետը լրացնել հետևյալ բովանդակությամբ պարբերությամբ.

<<Սույն աղյուսակի <<համատեղությամբ (ներգրավված) աշխատող>> հասկացությունը 1-ին տողում` որակավորված աուդիտորների վերաբերյալ տվյալները լրացնելիս դիտարկել որպես <<համատեղությամբ աշխատող>> աուդիտորներ և հաշվի առնել, որ հասկացությունը վերաբերում է, ինչպես լիցենզիայի պայման ապահովող` օրենքով նախատեսված թվով 2 աուդիտորների, այնպես էլ լիցենզիայի պայման չապահովող աուդիտորների թվին:>>, 

   գ. 2-րդ կետի 5-րդ ենթակետը շարադրել հետևյալ խմբագրությամբ.
<<5) հաշվետու ժամանակաշրջանում կազմակերպությունում աշխատող որա​կա​վոր​ված աուդի​տոր​​ների վերաբերյալ (N 1 հավելվածի N 5 աղյուսակ) աղյուսակի 4-րդ սյունակում կա​տարվում է «այո» նշագրումը, եթե որակավորված աուդիտորի վկայականը տվյալ աուդի​տո​րա​կան կազմակերպության համար ապահովում է լիցենզավորման պայման: Ընդ որում, կախված լիցենզիայի պայման ապահովող որակավորված աուդիտորի տվյալ կազմակերպությունում հիմնական կամ համատեղությամբ աշխատող լինելու հանգամանքից, համապատասխանաբար կատարվում է <<Այո հիմնական>> կամ <<Այո համատեղությամբ>> նշագրումը: Աղյու​սակի 5-րդ սյունակում լրացվում են հաշվետու ժամա​նա​կաշրջա​նում աուդիտորների կազմում կատար​ված փոփոխությունների (աուդիտորի՝ աշխատանքից ազատվելու կամ աշխատանքի ըն​դուն​վե​լու) մասին տեղեկությունները՝ նշելով փոփոխության բնույթը, փո​փո​խու​թյան ամսա​թիվն ու հիմք հան​դի​​սա​ցող փաստաթղթի համարը: Նույն աղյուսակի 6-րդ սյունակը լրացվում է միայն հաշվետու ժա​մա​նա​կաշրջա​նում աուդիտորական կազմակեր​պու​թյան համար լիցենզավորման պայման ապա​հովող աուդիտորների կազմում փոփոխության առկայության դեպ​քում:

Եթե որակավորված աուդիտորի վկայականը տվյալ աուդիտորական կազմակերպության համար չի ապահովում լիցենզիայի պայման, ապա սույն աղյուսակի 4-րդ սյունակում կատարվում է <<ոչ>> նշագրումը,.>>,
 դ. 2-րդ կետի 6-րդ ենթակետում <<դրական կարծիք արտահայտող եզրակացություն>> բառերի փոխարեն լրացնել << չձևափոխված կարծիք (դրական կարծիք) արտահայտող եզրակացություն>> բառերը, իսկ <<վերապահումով դրական կարծիք արտահայտող եզրակացություն>> բառերի փոխարեն լրացնել <<ձևափոխված կարծիք (վերապահումով դրական կարծիք) արտահայտող եզրակացություն>> բառերը,
    ե. 7-րդ կետը շարադրել հետևյալ խմբագրությամբ`
    <<7. Հաշվետվություն չներկայացնելու, ինչպես նաև սույն կարգի 5-րդ կետով նախա​տեսված ճշտված հաշվետվությունը սահմանված ժամկետում չներկայացնելու կամ ներկայացված ճշտված հաշվետվությունը կրկին անճշտություններով ներկայացնելու կամ մեկ տարվա ընթացքում մեկ անգամից ավելի անճշտություններով ներկայացվելու դեպքում լիազորված մարմինը հարուցում է հաշվետվությունը չներկայացնելու կամ ՀՀ օրենսդրության պահանջների խախտմամբ ներկայացնելու համար օրենքով սահմանված համապատաս​խան պատասխանատվության միջոցի կիրառման վարչական վարույթ:>>:  
2.  Սույն որոշումն ուժի մեջ է մտնում պաշտոնական հրապարակմանը հաջորդող տասներորդ օրը:

    ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ

           ՎԱՐՉԱՊԵՏ                                                             Տ.  ՍԱՐԳՍՅԱՆ

2013թ.

Երևան

ՀԻՄՆԱՎՈՐՈւՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՀՈՒՆՎԱՐԻ 26-Ի N 82-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ  ԿԱՏԱՐԵԼՈՒ ՄԱՍԻՆ>>  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
	
	ՀԻՄՆԱՎՈՐՄԱՆ ԲԱՂԿԱՑՈՒՑԻՉ ՄԱՍԵՐԸ ԵՎ ԴՐԱՆՑ ԲՈՎԱՆԴԱԿՈՒԹՅՈՒՆԸ

	1.
	Ընթացիկ իրավիճակը և իրավական ակտի ընդունման  անհրաժեշտությունը

	
	         Որոշման նախագծի ընդունումը պայմանավորված է Հայաստանի Հանրապետության կառավարության 2011 թվականի դեկտեմբերի 29-ի <<Աուդիտի և որակի վերահսկողության միջազգային ստանդարտները հրապարակելու և Հայաստանի Հանրապետության կառավարության 2005 թվականի ապրիլի 21-ի N 509-Ն որոշման մեջ փոփոխություն կատարելու մասին>> N 1931-Ն որոշմամբ հաստատված աուդիտի ստանդարտներում և Հայաստանի Հանրապետության կառավարության 2012 թվականի հունվարի 26-ի <<Աուդիտ իրականացնող անձանց կողմից ներկայացվող եռամսյակային հաշվետվության ձևը, այն լրացնելու և ներկայացնելու կարգը հաստատելու և Հայաստանի Հանրապետության կառավարության 2005 թվականի փետրվարի 24-ի N 201-Ն որոշման ուժը կորցրած ճանաչելու մասին>> N 82-Ն որոշմամբ կիրառված հասկացությունների ներդաշնակեցման և միասնական կիրառման անհրաժեշտությամբ:


Հաշվի առնելով աուդիտ իրականացնող անձանց կողմից ներկայացվող եռամսյակային հաշվետվությունների ընդունման փորձը անհրաժեշտություն է առաջացել հստակեցնել և ամբողջական դարձնել եռամսյակային հաշվետվու​թյուններով պահանջվող տեղեկատվությունը, ինչպես նաև լրացուցիչ ցուցումներ են տրվել հաշվետվությունների աղյուսակների որոշակի սյունակներում ամփոփվող տվյալների լրացման վերաբերյալ:


	2.
	Առաջարկվող կարգավորման բնույթը

	
	     Աուդիտորական գործունեության բնագավառը կարգավորող Հայաստանի Հանրապե​տության կառավարության որոշումների համապատասխա​նեցում, հասկացությունների միասնական կիրառում:  


Բացի այդ, եռամսյակային հաշվետվությունների լրացման ձևի և կարգի համապատասխան աղյուսակներում պահանջվող տեղեկատվության լրացման հստակեցում:


Միաժամանակ հստակեցվել են լիազորված մարմնի գործողությունները եռամսյակային հաշվետվությունները մեկ տարվա ընթացքում մեկ անգամից ավելի անճշտություններով ներկայացվելու, ինչպես նաև ճշտված հաշվետվության մեջ լիազորված մարմնի կողմից արձանագրված անճշտությունները հաշվի չառնելու կամ ոչ լրիվ հաշվի առնելու դեպքերում:

	3.
	Նախագծի մշակման գործընթացում ներգրավված ինստիտուտները և անձինք և նրանց դիրքորոշումը

	
	        Հայաստանի Հանրապետության ֆինանսների նախարարության աշխատա-կազմի հաշվապահության և աուդիտի մեթոդաբանության վարչություն:

	4.
	Ակնկալվող արդյունքը

	
	      Աուդիտորական գործունեության ոլորտին առնչվող բոլոր իրավական ակտերի ներդաշնակեցում, դրանց մոտարկում միջազգային չափանիշներին:


Տ Ե Ղ Ե Կ Ա Ն Ք

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՀՈՒՆՎԱՐԻ 26-Ի N 82-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

<<Հայաստանի Հանրապետության կառավարության 2012 թվականի հունվարի 26-ի N 82-Ն որոշման մեջ փոփոխություններ և լրացումներ կատարելու մասին>> Հայաս​տանի Հան​րա​պե​տու​թյան կառավարության որոշման ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:

Տ Ե Ղ Ե Կ Ա Ն Ք
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՀՈՒՆՎԱՐԻ 26-Ի N 82-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
<<Հայաստանի Հանրապետության կառավարության 2012 թվականի հունվարի 26-ի N 82-Ն որոշման մեջ փոփոխություններ և լրացումներ կատարելու մասին>> Հայաս​տանի Հան​րա​պե​տու​թյան կառավարության որոշման ընդունման կապակցությամբ Հայաս​տանի Հանրապետության պե​տական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
Ց Ա Ն Կ 

Այն իրավական ակտերի, որոնց հիման վրա կամ որոնցից օգտվելով մշակվել է <<Հայաստանի Հանրապետության կառավարության 2012 թվականի հունվարի 26-ի N 82-Ն որոշման մեջ փոփոխություններ և լրացումներ կատարելու մասին>> Հայաս​տանի Հանրապետության կառավարության որոշման նախագիծը
1. <<Իրավական ակտերի մասին>> ՀՀ օրենք,

2. ՀՀ կառավարության 2012 թվականի հունվարի 26-ի <<Աուդիտ իրականացնող անձանց կողմից ներկայացվող եռամսյակային հաշվետվության ձևը, այն լրացնելու և ներկայացնելու կարգը հաստատելու և Հայաստանի Հանրապետության կառավարության 2005 թվականի փետրվարի 24-ի N 201-Ն որոշումն ուժը կորցրած ճանաչելու մասին>> N 82-Ն որոշում,

2. ՀՀ կառավարության 2011 թվականի դեկտեմբերի 29-ի <<Աուդիտի և որակի վերահսկողության միջազգային ստանդարտները հրապարակելու և Հայաստանի Հանրապետության կառավարության 2005 թվականի ապրիլի 21-ի N 509-Ն որոշման մեջ փոփոխություն կատարելու մասին>> N 1931-Ն որոշում:
Ց Ա Ն Կ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՀՈՒՆՎԱՐԻ 26-Ի N 82-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՀԵՂԻՆԱԿՆԵՐԻ  (ՄՇԱԿՈՂՆԵՐԻ)
	1. Ռազմիկ Մելիքյան 
	-
	ՀՀ ֆինանսների նախարարության աշխատա​կազմի հաշ​վա​պա​հության և աուդիտի մեթոդաբա​նու​թյան վարչության պետ

	2. Նաիրա Խուդինյան 
	-
	ՀՀ ֆինանսների նախարարության աշխատա​կազ​մի հաշ​վա​պա​հության և աուդիտի մեթոդա​բա​նու​թյան վարչության աուդիտի մեթոդաբանության և կարգավորման բաժնի պետ-վարչության պետի տեղակալ

	3. Օվսաննա Խաչատրյան
	-
	ՀՀ ֆինանսների նախարարության աշխատա​կազ​մի հաշ​վա​պա​հության և աուդիտի մեթոդա​բա​նու​թյան վարչության աուդիտի մեթոդաբանության և կարգավորման բաժնի պետի տեղակալ


